
PERJANJIAN PENERBITAN INI dibuat pada tarikh sebagaimana dalam Bahagian (1) pada JADUAL A di antara - sebagaimana dalam Bahagian (2) pada JADUAL A (akan dikenali sebagai “Penerbit” selepas ini dan ini termasuk pengganti-pengganti dan penerima-penerima serah haknya) dengan pihak yang mana nama dan alamatnya disebutkan dalam Bahagian (3) pada JADUAL A (akan dikenali sebagai “Pengarang” selepas ini dan ini termasuk wasi-wasi pentadbir dan penerima-penerima serah haknya).

BAHAWASANYA Pengarang telah menulis karya yang berjudul dan mempunyai nombor ISBN seperti dalam Bahagian (4) pada JADUAL A (selepas ini disebut sebagai "Karya").

MAKA DENGAN INI DIPERSETUJUI OLEH pihak-pihak dalam Perjanjian ini seperti berikut:

1.0 TAKRIFAN

1.1 
Dalam Perjanjian ini segala perkataan hendaklah mempunyai makna sebagaimana yang diberikan kepadanya dalam Seksyen 3, Akta Hak Cipta 1987 (Akta 332), termasuk pindaan yang dibuat dari semasa ke semasa. 

2.0 KUATKUASA PERJANJIAN

2.1
Perjanjian ini hanya terpakai untuk satu sahaja Karya yang dihasilkan oleh setiap Pengarang ataupun Pengarang-pengarang (sekiranya Karya dihasilkan secara bersama).

3.0 PELANTIKAN PENGARANG/PENGARANG BERSAMA
3.1
Sekiranya Karya yang diterbitkan dihasilkan oleh lebih daripada seorang Pengarang, setiap Pengarang (sebagaimana dalam Bahagian (3) pada Jadual A) bersetuju menandatangani Perjanjian dengan semua Pengarang dan mempunyai kuasa penuh membuat keputusan melibatkan perkara-perkara berkaitan Perjanjian ini dari semasa ke semasa.

4.0 LESEN EKSKLUSIF

4.1 Sebagai balasan kepada bayaran royalti yang akan dibuat oleh Penerbit kepada Pengarang sebagaimana yang dinyatakan selepas ini, Pengarang dengan ini memberikan lesen tunggal dan eksklusif kepada Penerbit bagi menerbitkan Karya Pengarang dalam bentuk buku edisi pertama sebagaimana yang dinyatakan dalam Jadual dan bagi menerbitkan kesemua edisi selanjutnya dalam semua bahasa dan memasarkan serta menjual buku-buku tersebut di seluruh dunia sepanjang tempoh hak cipta yang sah di sisi Akta Hak Cipta 1987 (Akta 332) yang dipegang oleh Pengarang.

4.2 Pengarang juga memberikan lesen eksklusif kepada Penerbit bagi melaksanakan hak-hak sebagaimana berikut:

a) hak menterjemah karya ke dalam semua bahasa;

b) hak melakukan penyesuaian, meringkaskan, memendekkan, memperluaskan dan mengadaptasi;

c) hak mengeluarkan semula dengan mesin dan mencetak semula;

d) hak mempersirikan dalam akhbar dan/atau majalah sama ada dalam bentuk  asal ataupun dalam bentuk kartun dan/atau komik;

e) hak pementasan

f) hak untuk difilemkan

g) hak bagi menyiarkan melalui televisyen, radio dan apa-apa media siaran bunyi dan / atau pandang dengar

h) hak dalam bentuk buku elektronik

i) hak bagi melesenkan semula 

j) hak untuk terbit dalam bentuk kulit keras

k) hak perdagangan

l) hak penerbitan elektronik dan multimedia
m) sebarang hak-hak lain yang berkaitan
5.0 HAK CIPTA

5.1 Hak cipta bagi Karya ini akan kekal sebagai harta Pengarang dan notis hak cipta pada Karya akan diletakkan nama Pengarang serta tahun pertama penerbitan Karya tersebut dan dicetak atas setiap naskhah.

5.2 Penerbit bertanggungjawab memastikan sebarang kontrak dengan pemegang lesen berkaitan penerbitan edisi seterusnya karya terbabit akan dimasukkan klausa berkenaan perletakan notis hak cipta yang sama sebagaimana di atas ataupun dilesenkan seterusnya oleh pemegang lesen.

6.0 HAK CIPTA TEKS DALAM MANUSKRIP

6.1
Sekiranya teks dalam Karya diambil daripada Karya lain yang dilindungi hak ciptanya, Pengarang dikehendaki mendapatkan kebenaran bertulis daripada pemilik hak cipta teks terbabit bagi menghasilkan semula teks tersebut dalam Karya Pengarang untuk diterbitkan semula dalam semua edisi, kawasan dan bentuk yang tertakluk kepada Perjanjian ini. Segala perbelanjaan tersebut akan ditanggung oleh Pengarang. Kebenaran bertulis tersebut hendaklah disertakan semasa menghantar manuskrip.

7.0 ILUSTRASI

7.1 Sekiranya Karya memerlukan ilustrasi, Pengarang hendaklah menyediakan sebarang gambar, lukisan, peta, diagram dan lain-lain bahan ilustrasi.

7.2 Sekiranya ilustrasi melibatkan ilustrasi yang dilindungi hak ciptanya, Pengarang hendaklah mendapatkan kebenaran bertulis daripada pemilik hak cipta ilustrasi terbabit bagi menghasilkan semula ilustrasi dalam Karya Pengarang untuk semua edisi, kawasan dan bentuk yang tertakluk kepada Perjanjian ini. Kebenaran bertulis tersebut hendaklah disertakan semasa penghantaran manuskrip.

7.3 Segala ilustrasi yang dibekalkan Pengarang hendaklah dalam bentuk yang dapat diterima oleh Penerbit. Penerbit berhak menolak bahan ilustrasi ataupun berhak meminta sebarang gantian atau pindaan yang munasabah atas sebab-sebab kualiti rendah, kos yang tinggi dan sebagainya.

7.4 Kos bagi membekalkan bahan-bahan ilustrasi, termasuk bayaran mendapatkan hak cipta akan ditanggung oleh Pengarang.
7.5 Sekiranya Pengarang berkehendakkan Penerbit menyediakan ilustrasi bagi Karya, atau Penerbit berpendapat ilustrasi perlu dimasukkan dalam Karya, kos menyediakan ilustrasi tersebut akan ditanggung oleh Pengarang dan akan ditolak daripada bayaran royalti yang sepatutnya diterima oleh Pengarang.
8.0 INDEKS

8.1 Sekiranya Penerbit ataupun Pengarang berpendapat indeks diperlukan bagi Karya Pengarang, Pengarang dikehendaki menyediakan perkataan atau frasa yang mahu dibuat indeks dan Penerbit akan mengurus penyediaan indeks tersebut.
8.2 Kos bagi menyediakan indeks akan ditanggung oleh Pengarang dan akan ditolak daripada bayaran royalti yang sepatutnya diterima oleh Pengarang.

9.0 JAMINAN DAN GANTIRUGI   

9.1 Pengarang memberi jaminan kepada Penerbit, pencetak dan pengedar bahawa: 

a) Pengarang dan Pengarang Bersama mempunyai kuasa penuh bagi menandatangani Perjanjian ini;

b) Pengarang adalah Pengarang tunggal atau Pengarang bersama Karya dan pemilik kepada hak eksklusif yang diberikan;

c) Karya adalah asli dan tidak pernah diterbitkan sebelum ini dalam apa jua bentuk dalam kawasan yang diberi hak penerbitan kepada Penerbit;

d) Tidak berlaku sebarang pelanggaran hak cipta atau lesen, atau tanggungjawab kerahsiaan dan perkara sulit, atau sebarang hak individu ataupun mana-mana pihak;

e) Karya tidak mengandungi sebarang unsur fitnah atau bertentangan dengan undang-undang dan semua kandungan adalah benar dan sebarang resepi, formula dan arahan tidak memberi sebarang kecederaan, penyakit dan kematian kepada pengguna sekiranya diikuti dengan tepat segala arahan;

f) Karya tidak mengandungi sebarang perkara lucah, sumbang atau cacian dan tidak melanggar sebarang peruntukan dalam Akta Rahsia Rasmi 1972, (Akta   88).

9.2 Pengarang akan membayar ganti rugi kepada Penerbit ke atas segala tindakan mahkamah, perbicaraan, tuntutan, permintaan dan segala kos yang ditanggung Penerbit berikutan pelanggaran jaminan yang diberikan di atas ataupun sebarang kerugian yang dialami oleh Penerbit berikutan dakwaan bahawa Karya Pengarang melanggar jaminan tersebut.

9.3 Penerbit berhak memaklumkan Pengarang bagi meminda, atau menyuruh meminda, teks asal karya bertujuan mengubahsuai ataupun membuang sebarang petikan yang boleh menimbulkan sebarang tindakan atau bantahan undang-undang.

9.4 Segala jaminan dan ganti rugi di atas akan kekal walaupun selepas penamatan Perjanjian Penerbitan ini.

10.0 PENYUNTINGAN DAN PEMBETULAN

10.1 Pengarang bersetuju memberi kebenaran kepada editor yang dibayar oleh Penerbit bagi menyunting manuskrip termasuk menambah, memotong, meringkas, memendek, menukar dan mengubah teks, jadual, gambarajah, lukisan, diagram, ilustrasi dan apa jua yang terkandung dalam manuskrip mengikut kadar yang munasabah tanpa mencacatkan Karya bagi memenuhi standard penyuntingan yang ditetapkan Penerbit.

10.2 Sekiranya Pengarang menarik balik atau membatalkan kontrak penerbitan ini selepas kerja penyuntingan dan atur huruf dilakukan ke atas Karya, Pengarang dikehendaki membayar kos penyuntingan dan atur huruf yang telah dibuat kepada Penerbit dan lain-lain kos yang bersangkutan dengan penerbitan Karya Pengarang.
11.0 PERSAINGAN KARYA

11.1
Pengarang tidak boleh sepanjang kuat kuasa Perjanjian ini, menyedia dan menerbitkan (atau bekerjasama dalam menyedia ataupun menerbitkan) sebarang Karya yang bersifat lebih kurang sama dengan Karya yang diterbitkan dengan Penerbit tanpa persetujuan secara bertulis terlebih dahulu daripada Penerbit. Ini bagi mengelak sebarang persaingan atau menjejas penjualan Karya dan mengelak eksploitasi ke atas hak eksklusif yang telah diberikan kepada Penerbit di bawah Perjanjian ini. 
12.0 PEMBETULAN PRUF OLEH PENGARANG

12.1 Pengarang bertanggungjawab membaca, memeriksa dan membetulkan pruf terakhir Karya dan mengembalikan kepada Penerbit dalam tempoh 7 (tujuh) hari dari tarikh penerimaan pruf terakhir oleh Pengarang. Sebarang kelewatan dianggap bahawa Karya sudah diluluskan oleh Pengarang untuk diterbitkan. 

12.2 Kos pembetulan, penambahan dan pemotongan ke atas pruf selain kesilapan-kesilapan editorial yang melebihi sepuluh peratus (10%) daripada kos asal mengatur huruf akan ditanggung oleh Pengarang. Penerbit berhak memotong bayaran itu daripada royalti yang sepatutnya dibayar kepada Pengarang.

12.3 Sekiranya Pengarang tidak dapat menyemak pruf dalam masa yang ditetapkan kerana sesuatu sebab atau halangan, Penerbit berhak mengupah individu yang sesuai bagi menyemak pruf tersebut. Kos bagi membayar upah akan ditolak daripada bayaran royalti yang sepatutnya diterima oleh Pengarang.

13.0
PENILAIAN KANDUNGAN KARYA

13.1 Penerbit hanya akan membuat penilaian ke atas kandungan karya Pengarang sekiranya diminta berbuat demikian. Penilaian akan dibuat oleh penilai yang berkelayakan yang dilantik oleh Penerbit.

13.2 Segala kos bagi membuat penilaian kandungan karya Pengarang termasuk kos membayar penilai dan kos mengurus akan ditanggung oleh Pengarang. Kos ini akan ditolak daripada bayaran royalti yang sepatutnya diterima oleh Pengarang. 

14.0 TANGGUNGJAWAB PENERBIT UNTUK MENERBIT

14.1 Penerbit bertanggungjawab menerbitkan Karya Pengarang dalam tempoh 12 (dua belas) bulan dari tarikh pruf terakhir Karya ini diserahkan kepada Penerbit kecuali dihalang oleh faktor-faktor luar kawalan. 

14.2 Sekiranya Penerbit gagal menerbitkan Karya dalam masa yang ditetapkan tanpa sebab-sebab yang munasabah, lesen eksklusif di bawah klausa 4 (empat) Perjanjian ini akan dikembalikan kepada Pengarang.

15.0 PENGELUARAN DAN TANGGUNGJAWAB PROMOSI

15.1 Segala perkara yang melibatkan penerbitan karya, termasuk kertas, percetakan, reka bentuk, penjilidan, kulit atau jaket, kaedah promosi dan iklan, bilangan dan edaran naskhah percuma untuk akhbar dan sebagainya, bilangan naskhah cetakan, harga dan syarat jualan cetakan pertama dan cetakan berikutnya adalah bawah kawalan Penerbit sepenuhnya.

15.2 Penerbit akan meletak nama Pengarang atas kulit dan/atau jaket setiap karya yang diterbitkan dan akan memastikan perkara yang sama dibuat bagi edisi seterusnya Karya terbabit.
15.3 Pengarang memberi kebenaran kepada Penerbit mengambil petikan dalam Karya bagi diterbit dalam bentuk artikel, ulasan, tip-tip dalam media cetak dan elektronik tempatan dan antarabangsa. Petikan ini diberi percuma bagi tujuan promosi Karya dan tidak ada sebarang royalti yang akan dibayar kepada Pengarang.

15.4 Pengarang akan sentiasa bersedia membantu Penerbit daripada segi promosi Karya terbabit sekiranya diminta berbuat demikian.
16.0 ROYALTI

16.1 Penerbit akan membayar royalti kepada Pengarang mengikut kadar berperingkat yang ditetapkan sebagaimana berikut:

(a) 10% (sepuluh peratus) daripada harga runcit bagi Semenanjung Malaysia seperti yang tertera atas kulit buku bagi 500 (lima ratus) naskhah pertama Karya yang terjual.

(b) 15% (limabelas peratus) daripada harga runcit bagi Semenanjung Malaysia seperti yang tertera atas kulit buku bagi naskhah Karya yang terjual antara 500 – 5000 (Lima ratus hingga  lima ribu).

16.2 Kadar royalti berperingkat ini hanya terpakai bagi naskhah Karya yang dicetak daripada edisi yang sama sahaja. Sekiranya edisi baru Karya Pengarang diterbitkan, ianya dikira sebagai Karya baru dan kadar royalti akan bermula pada kadar 10% (sepuluh peratus) semula.

16.3 Royalti tidak akan dibayar untuk naskhah buku dalam keadaan berikut:

a) Diberi secara percuma untuk tujuan publisiti;

b) Diberi secara percuma untuk tujuan ulasan, kritikan ataupun iklan;

c) Dipulangkan semula oleh wakil penjual yang dilantik oleh penerbit;.

d) Rosak semasa proses percetakan ataupun pemindahan

16.4 Penerbit akan membayar royalti setahun sekali berdasarkan jualan.
16.5 Jumlah bayaran royalti akan ditolak jika Pengarang diberi bayaran pendahuluan.

16.6 Penerbit berhak untuk tidak membayar royalti kepada Pengarang selagi pembayaran daripada pengedar, agen atau pembeli masih belum diterima bagi jumlah naskhah yang terjual.
16.7 Sekiranya Pengarang lebih daripada seorang, royalti akan dibayar kepada  Pengarang  oleh Penerbit mengikut kadar peratus yang dipersetujui secara bersama oleh semua Pengarang sebagaimana dalam JADUAL B.

17.0 PELANGGARAN HAK CIPTA

17.1 Sekiranya Penerbit mendapati ada berlaku pelanggaran ataupun akan berlaku pelanggaran hak cipta ke atas Karya yang diterbitkan, Penerbit bebas mengambil sebarang tindakan bagi menyelesaikan masalah tersebut selepas memaklumkan kepada Pengarang.   

17.2 Sekiranya Penerbit hendak mengambil tindakan mahkamah, Penerbit berhak mengambil tindakan atas nama Pengarang selepas memaklumkan terlebih dahulu. Segala kos akan ditanggung oleh Pengarang.

17.3 Penerbit juga berhak mengambil tindakan mahkamah atas nama Penerbit sendiri tanpa memaklumkan terlebih dahulu kepada Pengarang. Sebarang ganti rugi yang diterima berikutan pelanggaran hak cipta Karya akan dibahagi sama rata di antara Pengarang dan Penerbit selepas ditolak segala kos dan perbelanjaan. Manakala jika sekiranya Pengarang ingin mencetak buku berkenaan perlu terlebih dahulu meminta kebenaran daripada Penerbit.  
18.0 NASKHAH UNTUK PENGARANG 

18.1 Pengarang berhak menerima secara percuma 3 (tiga) buah naskhah Karya bagi tiap-tiap judul Karya yang diterbitkan (akan dikongsi sekiranya lebih daripada seorang Pengarang).

18.2 Pengarang berhak membeli 35% (tiga puluh lima peratus) daripada jumlah buku yang diterbitkan dengan potongan harga sebanyak 35% (tiga puluh lima peratus) daripada harga runcit bagi Semenanjung Malaysia yang tertera atas kulit buku.

18.3 Had kredit nilai belian buku yang dibenarkan dibuat oleh Pengarang dalam satu-satu masa ialah RM 2,000.00 (Ringgit Malaysia Dua Ribu Sahaja). Sekiranya nilai belian melebihi had kredit yang ditetapkan, Pengarang dikehendaki membayar secara tunai jumlah perbezaan antara nilai pembelian yang dibuat dengan had kredit yang dibenarkan.

19.0 SEMAKAN KARYA

19.1 Sekiranya Pengarang dan Penerbit bersetuju bahawa semakan perlu dilakukan, Pengarang akan menyemak, menyunting dan menghantar bahan baru Karya selepas semakan dalam tempoh yang ditetapkan.

19.2 Sekiranya Pengarang enggan ataupun gagal membuat semakan dalam tempoh yang ditetapkan, Penerbit berhak mengupah individu lain bagi menyemak Karya terbabit ataupun membekal bahan baru dan berhak menolak segala perbelanjaan yang ditanggung daripada royalti yang sepatutnya dibayar kepada Pengarang di bawah Perjanjian ini.

19.3 Semakan karya hanya akan dibuat selepas cetakan ketiga ataupun sekiranya pihak Penerbit ataupun Pengarang atas budi bicara penerbit merasakan Karya perlu di semak semula.

20.0 SEMAKAN PERJANJIAN

20.1
Kedua-dua pihak dalam Perjanjian ini bersetuju bahawa semakan akan dilakukan atas Perjanjian ini setiap 3 (tiga) tahun sekali.

21.0 BAKI ATAU PELUPUSAN STOK LEBIHAN

21.1 Sekiranya selepas 2 (dua) tahun diterbitkan, Karya tidak mendapat jualan yang menguntungkan, Penerbit berhak menjual naskhah yang masih berbaki dengan harga yang rendah atau dengan karya yang dibenarkan oleh pihak kuis dari semasa ke semasa, ataupun melupuskan Karya dengan apa-apa cara yang difikirkan patut dan sesuai.

21.2 Penerbit akan memaklumkan Pengarang keputusan menjual Karya pada harga yang rendah ataupun melupuskan Karya dan akan memberi peluang kepada Pengarang membeli Karya pada harga yang dipersetujui bersama.

21.3 Sekiranya Pengarang gagal memaklumkan kepada Penerbit sama ada beliau bersetuju ataupun tidak membeli semua ataupun sebahagian daripada lebihan stok dalam tempoh 6 (enam) minggu selepas dimaklumkan, Penerbit berhak menjual ataupun melupuskan lebihan stok.

21.4 Sekiranya Karya dijual pada harga yang didapati kurang 1/2 (setengah) daripada harga atas kulit buku, maka Penerbit tidak perlu membayar royalti kepada Pengarang.

22.0 PEMBATALAN PERJANJIAN

22.1 Pengarang berhak membatalkan perjanjian ini dan menarik kembali lesen penerbitan yang diberikan kepada Penerbit dengan cara memberikan notis bertulis sekiranya Penerbit melanggar peruntukan dalam Perjanjian ini dan gagal memenuhi peruntukan tersebut dalam tempoh 3 (tiga) bulan selepas diberikan notis.

22.2 Pengarang berhak membatalkan perjanjian ini dan menarik kembali lesen penerbitan yang diberikan kepada Penerbit untuk diberikan kepada Penerbit lain dengan cara memberikan notis bertulis serta alasan penarikan lesen. Pengarang akan memberi tempoh 2 (dua) tahun dari tarikh notis diberikan untuk Penerbit menghabiskan stok Karya sebelum lesen dikembalikan semula kepada Pengarang.

22.3 Perjanjian ini akan terbatal dengan sendiri sekiranya semua ataupun sebahagian aset Penerbit diambil alih oleh mana-mana individu yang dilantik, ataupun sekiranya Penerbit terlibat dalam urusan pembayaran hutang kepada pemberi hutang, ataupun apabila syarikat terlibat dalam proses pembubaran kecuali pembubaran untuk tujuan penyusunan semula.

22.4 Selepas pembatalan Perjanjian di atas berlaku, segala hak yang diberikan kepada Penerbit akan kembali kepada Pengarang, tanpa menjejaskan hak Penerbit ataupun pihak ketiga bagi sebarang perjanjian yang dibuat antara mereka sebelum tarikh pembatalan Perjanjian ini, dan tanpa menjejaskan sebarang pembayaran yang dibuat ataupun akan dibuat kepada Pengarang oleh Penerbit.

23.0 WANG YANG TERHUTANG     

23.1
Hak penerbitan yang diberikan kepada Penerbit tidak akan dikembalikan kepada Pengarang selagi wang yang sepatutnya dibayar oleh Pengarang kepada Penerbit belum dibayar.

24.0 
DUTI SETEM

24.1
Duti setem bagi Perjanjian ini termasuk salinan Perjanjian akan ditanggung oleh Pengarang dan akan ditolak daripada bayaran royalti yang sepatutnya diterima oleh Pengarang.
25.0 TIMBANGTARA

25.1
Sekiranya timbul sebarang pertikaian di antara Pengarang dan Penerbit berhubung makna dan maksud dalam Perjanjian ini, ataupun sebarang hak dan tanggungjawab pihak yang terlibat, perkara tersebut akan dirujuk kepada pihak Penimbang tara yang wujud di Malaysia ataupun kepada penimbang tara yang terdiri daripada 2 orang individu (satu pihak akan menamakan seorang penimbang tara) bersesuaian dengan Akta Timbang tara 1952 (Akta 93).
26.0 TAJUK-TAJUK

26.1
Tajuk-tajuk berhuruf besar dalam Perjanjian ini dimasukkan bertujuan memudahkan rujukan dan tidak boleh diambil kira dalam mentafsir maksud tajuk-tajuk tersebut.

27.0 PERJANJIAN MENYELURUH

27.1 Perjanjian ini adalah perjanjian menyeluruh dan tunggal di antara Pengarang dan Penerbit dan menggantikan mana-mana perjanjian yang dibuat (sama ada secara lisan ataupun bertulis) di antara kedua-dua pihak sebelum daripada Perjanjian ini ditandatangani.

27.2 Sebarang tambahan ataupun pindaan tidak boleh dibuat ke atas Perjanjian ini kecuali dipersetujui bersama secara bertulis dan ditandatangani oleh kedua-dua belah pihak.

28.0 UNDANG-UNDANG 

28.1
Perjanjian ini dianggap sebagai suatu kontrak yang dibuat di Malaysia dan akan ditafsirkan mengikut undang-undang di Malaysia dan kedua-dua pihak bersetuju untuk tertakluk di bawah bidang kuasa mahkamah di Malaysia.
****************************************************************************************************

(Bahagian kosong di bawah garisan ini sengaja ditinggalkan)

Sebagai mengesahkan hal-hal yang tersebut di atas, maka pihak-pihak tersebut sudah menurunkan tandatangan mereka pada tarikh sebagaimana dalam Bahagian (1) pada Jadual A.

DITANDATANGANI oleh


)
 

Pengarang/Pengarang bersama
)          .............................................................................

yang dilantik


)
(Tandatangan Pengarang/Pengarang bersama)






)                   






)   Nama
: 




)   No. K/P
: 

di hadapan;


)






)
     
 ……………………………………….




)          

             (Tandatangan Saksi)




)                           






)   Nama
:






)   No. K/P
:

DITANDATANGANI untuk 

)

dan bagi pihak



)

 ………………………………………..
Pusat Pengurusan Penyelidikan
) 
      
      (Tandatangan Wakil Penerbit)

(KUIS)



            )     






)  Nama
: 




)  No. K/P
: 

di hadapan;


)






) 

………………………………………...



)              

 (Tandatangan Saksi)




)                           






)   Nama
:





)   No. K/P
: 
JADUAL A

PERJANJIAN PENERBITAN 

PUSAT PENGURUSAN PENYELIDIKAN
	Bahagian
	Perkara
	Butiran

	(1)
	Tarikh Perjanjian


	

	(2)
	Penerbit
	PUSAT PENGURUSAN PENYELIDIKAN
Kolej Universiti Islam Antarabangsa Selangor (KUIS)

Bandar Seri Putra,

43600 Bangi,

Selangor D.E.


	(3)
	Pengarang/Pengarang Bersama
(Sila buat lampiran sekiranya pengarang melebihi empat orang)
	1.
	Nama
	

	
	
	
	No. K/P    
	

	
	
	
	Alamat

	

	
	
	2.
	Nama
	

	
	
	
	No. K/P
	

	
	
	
	Alamat


	

	
	
	3.
	Nama
	

	
	
	
	No. K/P
	

	
	
	
	Alamat


	

	(4)
	Karya
	Judul
	

	
	
	Bahasa
	

	
	
	ISBN
	

	
	
	Tarikh Terbit
	


JADUAL B

PERJANJIAN PENERBITAN

PUSAT PENGURUSAN PENYELIDIKAN
	No.
	Nama
	Peratus Royalti
	Tandatangan

	1.
	
	
	

	2.
	
	
	

	3.
	
	
	

	4.
	
	
	


[image: image2.emf]












PERJANJIAN PENERBITAN














di antara








PUSAT PENGURUSAN PENYELIDIKAN


[***PENERBIT***]











dan











 [***PENGARANG/ PENGARANG BERSAMA***]














pada























bertempat di














�              �





Pusat Pengurusan Penyelidikan 


Kolej Universiti Islam Antarabangsa Selangor


43600 Bangi, Selangor.





Borang-PPP/012

